
Il CONCURSO DE TAPAS DE SANTIAGO DE COMPOSTELA

Do 25 de xuno ao 12 de xullo de 2009

PATROCINA PROMOVE E ORGANIZA COLABORACION
ESPECIAL

gstrella ML 50 7))
Ga11C1a %i/}TT“IA”TG(i TURISMO DE SANTIAGO galiciacalidade

COLABORACION

8 h ¢

FORUM b

|E fﬁ'l GCG [ - S
. H?&LE'&E&IA Mercado de Abastos de Santiago O I r befll n,Com

&
-%//.;/”4/-) o (lwy/r«)//'///

Sociedade Cooperativa Galega




Dossier de Prensa

O concurso SANTIAGO(é)TAPAS é unha iniciativa de Turismo de Santiago que ten coma finalidade fomentar o turismo enogastronómico na cidade.
A primeira edición do concurso celebrouse entre o 28 de xuño e o 13 de xullo de 2008. Contou cou participación de 45 estabelecementos da cidade, que presentaron 113 tapas. Nos 16 días de duración do concurso, consumíronse preto de 20.000 tapas, repartíronse 6.000 tapasportes e entregáronse 267 premios.

A segunda edición do concurso celebrarase entre o 25 de xuño e o 12 de xullo de 2009. O obxectivo é consolidar o evento como un atractivo turístico da cidade. Para iso incluiránse novidades a partires do estudo dos resultados e funcionamento da primeira edición.

O TAPASPORTE

Turismo de Santiago, co obxectivo de que tantos os composteláns coma os visitantes descubran a diversidade de estabelecementos cos que conta Santiago, dividirá a cidade en diferentes rutas de tapas, que se concretarán en función dos locais que se presenten ao concurso. 

Para as persoas que queran probar as tapas, deseñarase o Tapasporte, unha guía que, facendo un símil coas credenciais que empregan os peregrinos, explicará cales son as rutas nas que se divide a cidade, onde se ubican os estabelecementos participantes e cales son as tapas que ofrecen. Ademais, neste Tapasporte os estabelecementos porán o seu selo unha vez se consuma a tapa para poder acceder aos premios destinados ao público.

O Tapasporte é un dos elementos diferenciais do concurso de tapas de Santiago de Compostela. Na edición do ano pasado repartíronse máis de 6.000 exemplares.

CONDICIÓNS DE INSCRICIÓNS DOS ESTABELECEMENTOS
Poden participar no concurso SANTIAGO(é)TAPAS todos aqueles estabelecementos de hostalería ubicados no termo municipal. 

Os estabelecementos interesados en participar deberán cubrir a folla de inscrición e presentala persoalmente, por correo, fax ou correo electrónico na Secretaría Técnica do Concurso. Rúa República do Salvador, 8, 3º, 15701; telf: 981 93 53 45 – 981 56 91 94; fax: 981 59 11 71; correo electrónico: etapas@santiagoturismo.com; horario: 09.00 a 14.00 e 16.00 a 19.00.

Cada estabelecemento poderá presentar ao concurso un máximo de tras tapas. Xunto coa folla de inscrición deberá presentarse unha ficha técnica para cada unha das tapas.

O número máximo de estabelecementos participantes será de 50, inscritos por orde na presentacións das follas de inscrición.

Os estabelecementos deberán servir as tapas entre as 13.00 e as 15.00 horas e entre as 20.30 horas e as 23.00 horas. Os estabelecementos poderán ampliar este horario, pero en ningún caso reducilo.

O prezo de venda ao público das tapas presentadas ao concurso deberá estar entre un mínimo de 0,5 euros e un máximo de 3 euros.

NOVIDADES

Turismo de Santiago introduce nesta segunda edición de SANTIAGO(é)TAPAS unha serie de novidades, destinadas tanto a mellorar a organización e calidade do concurso coma a fomentar a participación de composteláns e visitantes. As máis importantes son:

PREMIO DO PÚBLICO “(é)xcelente 09”
Co obxectivo de resaltar a importancia que ten para un destino turístico como Santiago de Compostela a calidade no servizo que se presta nos estabelecementos hostaleiros, este ano créase o Premio do público “(é)xcelente 09”. 

O público, con este premio, ademais de valorar a calidade das tapas, tamén poderá votar a atención recibida no estabelecemento (profesionalidade, rapidez no servizo, amabilidade, información facilitada da tapa e o concurso, etc) e as súas instalacións (apariencia, orde, limpeza, conservación).

O Premio do Público “(é)xcelente 09” estará dotado con 1.500 euros máis un diploma e un agasallo.

TAPASPORTE PARA EMPRESAS

Turismo de Santiago pretende que SANTIAGO(é)TAPAS sexa unha ferramenta que permita “facer equipo” dentro das empresas. 

Para iso crease o Tapasporte para empresas cun dobre obxectivo: por unha banda consolidar o concurso como un evento de cidade, destinado non só aos estabelecementos de hostalería e aos conposteláns e visitantes, senón tamén as empresas de Santiago; por outra banda, está acción permitirá desenvolver paquetes turísticos específicos para empresas de fóra da cidade dentro da liña de Turismo de Incentivos que Turismo de Santiago está a desenvolver dende o 2008.

O Tapasporte colectivo poderá ser solicitado por grupos pertencentes a unha mesma empresa, considerándose coma un grupo un conxunto mínimo de cinco persoas. Ademais de cos datos de cada unha dos membros do grupo, os Tapasportes deberán estar identificados co selo da súa empresa.

Os usuarios do Tapasporte para Empresas optarán a un premio final para dinamizar esta ferramenta. O premio será unha estadía nun estabelecemento da empresa compostelá Pousadas de Compostela para todos os membros do grupo ata un máximo de 20 persoas. O grupo gañador será aquel que teña a maior media de tapas consumidas entre todos os membros do colectivo.

XURADO DE PRESELECCIÓN

SANTIAGO(é)TAPAS ten como un dos seus valores incentivar a cultura de tapas na cidade e fomentar a calidade das mesmas. Por iso, antes do inicio do Concurso, un xurado de preselección analizará as receitas das tapas que se presenten para comprobar que as ofertas presentadas cumpren cos valores de calidade que se pretenden fomentar.

O xurado de preselección comprobará que as propostas resposten ao concepto de tapa e non serán aceptadas aquelas que en realidade sexan “racións” ou “medias racións”, as que ao seu xuizo non ofrezan unha calidade mínima e aquelas cuxa relación calidade-prezo non sexa axeitada. Tampouco serán validas para o concurso as tapas que habitualmente se sirven de balde nos estabelecementos, aínda que se fagan pequenas modificacións nas mesmas.

AUMENTO NA CUANTÍA DOS PREMIOS

Turismo de Santiago, como un xeito máis de motivar o fomento da calidade nas tapas que se presenten a concurso, aumentará este ano a cuantía dos premios destinados aos estabelecementos gañadores. O Premio do Xurado á Mellor Tapa percibirá este ano 2.000 euros, fronte aos 1.000 euros do ano pasado. Os gañadores dos restantes premios obterán 1.500 euros, excepto no caso do premio “Estrella Galicia 09”, que percibirá unha viaxe a Praga para dúas persoas, como no 2008. O ano pasado os premios estaban dotados con 1.000 euros, salvo o premio “Galicia Calidade”, que tiña 500 euros.

PREMIOS AOS ESTABELECEMENTOS

Os estabelecementos participantes optarán a dous tipos de premios: os premios do xurado do concurso e os premios do público. Ademais, entre todos os establecementos participantes sortearase a inscrición completa como congresista para catro persoas no Forum Gastronómico 2010, As Cociñas do Atlántico, que se celebrará en Santiago de Compostela.

O xurado de SANTIAGO(é)TAPAS estará composto por persoas do ámbito da hostalería, o turismo, o xornalismo gastronómico, intelectuais e representantes de entidades vinculadas coa promoción enogastronómica, de tal xeito que se garanta un veredicto que redunde na calidade do concurso.

Os consumidores das tapas, a través das súas votacións, elexirán os premios do público.

PREMIOS DO XURADO

“Mellor Tapa 09”. Concederase á tapa mellor valorada polo xurado. O estabelecemento percibirá 2.000 euros, dúas páxinas de publicidade en medios a determinar, un diploma e un agasallo. 

“Tapa Tradicional 09”. Concederase á mellor tapa inspirada na tradición gastronómica do país e elaborada con produtos galegos. Está dotado con 1.500 euros, diploma e agasallo.

“Tapa Creativa 09”. Concederase á mellor tapa orixinal, elaborada con produtos galegos pero con técnicas, presentación e combinacións innovadoras. Está dotado con 1.500 euros, diploma e agasallo.

“Estrella Galicia 09”. Concederase á tapa que mellor maride con cervexa Estrella Galicia. Está dotado cunha viaxe a Praga para dúas persoas.

“Galicia Calidade 09”. Concederase á tapa que mellor empregue produtos galegos de calidade. Está dotado con 1.500 euros, diploma e agasallo.

PREMIOS DO PÚBLICO

“Tapa do Público 09”. Concederase á tapa máis votada polos clientes dos estabelecementos participantes. Está dotado con 1.500 euros, diploma e agasallo.

“(é)xcelente 09”. Concederase ao estabelecemento que reciba unha mellor valoración polo seu servizo e atención. Está dotado con 1.500 euros, diploma e agasallo.

PREMIOS PARA OS USUARIOS DO TAPASPORTE

Os usuarios do Tapasporte recibirán diferentes premios en función das rutas que completen.  

SANTIAGO(é)TAPAS 08

A primeira edición do concurso celebrouse entre o 28 de xuño e o 13 de xullo de 2008. Contou cou participación de 45 estabelecementos da cidade, que presentaron 113 tapas. Nos 16 días de duración do concurso, consumíronse preto de 20.000 tapas, repartíronse máis de 6.000 tapasportes e entregáronse 267 premios. 

Os premiados no 2008 foron:

“Mellor Tapa 08”. Sardiña de San Xoan, do Acio.

“Tapa do Público 08”. Solombo de porco con cebola caramelada, de Bokados Tapería.

“Tapa Tradicional 08”. Cefalopodoespetada con alioli da súa tinta, do Garum.

“Tapa Creativa 08”. Semáforo de verduriñas frías, do Madum Ragú.

“Estrella Galicia 08”. Berberechos con patacas panadeira e cebola, do Mesón de Lázaro.

“Galicia Calidade 08”. Arroz de Verín, do Casal do Cabildo.

